
				এই পাতাটির মুদ্রণ সংশোধন করা প্রয়োজন। 
গ্রন্থপরিচয়
রচনাবলীর বর্তমান খণ্ডে মুদ্রিত গ্রন্থগুলির প্রথম প্রকাশের তারিখ ও রচনাসংক্রাস্ত অন্যান্ত জ্ঞাতব্য তথ্য গ্রন্থপরিচয়ে সংকলিত হইল ।
খাপছাড়া
“খাপছাড়া ১৩৪৩ সালের মাঘ মাসে প্রকাশিত হয় । গ্রন্থটি বহু রঙিন ছবিতে ও রেখাচিত্রে কবি নিজেই চিত্রিত করিয়াছিলেন ।
স্বতন্ত্র গ্রন্থাকারে খাপছাড়া’র নূতন সংস্করণ ১৩৭২ বৈশাখে প্রকাশিত। ইহার ‘সংযোজন’ অংশে ২, ৩, ৫, ১৭ ও ১১ -সংখ্যক কবিতা বাদে রবীন্দ্র-রচনাবলীর ‘সংযোজন'-ধূত সব কবিতাই দেওয়া হইয়াছে। কারণ শিশুপাঠ্য চিত্রবিচিত্র গ্রন্থে প্রথমাবধি ( শ্রাবণ ১৩৬১) উহার চারিটি ও পরে ( ভাদ্র ১৩৬২ ) ২-সংখ্যক কবিতাটি সংকলিত ।
বর্তমান গ্রন্থপরিচয়ে খাপছাড়া’র ৮২ ও ৯৪ -সংখ্যক কবিতার যে-কয়টি পূর্বপাঠ দেওয়া হইয়াছে তাহার অতিরিক্ত এক-একটি পাঠ স্বতন্ত্র খাপছাড়া গ্রন্থের (১৩৭২ ) গ্রন্থপরিচয়ে সংকলিত। ৭-সংখ্যক সংযোজনের একটি মাত্র পূর্বপাঠ এ স্থলে মুঞ্জিত, স্বতন্ত্র গ্রন্থের গ্রন্থপরিচয় অংশে দুইটি মুদ্রিত আছে।
রবীন্দ্রনাথের বহু পাণ্ডুলিপি (বিশেষত শেষ বয়সের রচনা ) শাস্তিনিকেতনের রবীন্দ্রসদনে সংরক্ষিত। এ সকলের পর্যালোচনায় রবীন্দ্র-রচনা সংক্রান্ত বহু নৃতন তথ্য ক্রমশ আবিষ্কৃত এবং পাঠভেদ সংগ্রহ করা হইতেছে।
পাঠভেদের নিদর্শনরূপে দুইটি কবিতার পূর্বপাঠ পাণ্ডুলিপি হইতে নিয়ে মুদ্রিত श्ल
৮২-সংখ্যক কবিতা
প্রথম পাঠ
বাদশার ফরমাসে সন্দেশ বানাতে খুব কষে মাখে চিনি কুঁকড়োর ছানাতে। সর্দার খোজে পাড়া— আজো কি রয়েছে ছাড়া সাধু কেউ— বাদশাকে হয় তাই জানাতে। ডাকার্তের মারে পাছে, রাখে জেলখানাতে।

